
Аттестатталушы педагогты әдістемелік және психологиялық қолдау

Толығырақ


Педагог кадрларды аттестаттау – олардың кәсібилігі мен жұмыс сапасын бағалаудағы маңызды ресім. Аттестаттаудың көмегімен ақыр аяғында мектепке дейінгі білім беру ұйымдары (бұдан әрі – МДБҰ) жоғары кәсіби дәрежедегі кадрлар құрамымен қамтамасыз етіледі, бұл білім беру сапасының жақсаруына алып келеді. 

Білім беруді басқаруда педагог кадрларды аттестаттау маңызды рөл атқарады: 

· персоналдың тиімді кәсіби қызметіне ынталандырады;

· бағалауды басқару құралы;

· кәсіби қызмет нәтижесін ішкі бағалау тетігі;

· білім беру жүйесін кадрлармен қамтамасыз ету.

Сонымен бірге аттестаттау рәсімін кәдімгідей қиындататын бірқатар проблемаларды атап өткен жөн, олар мыналар: 

· Аттестаттауды жүргізуге әсерін тигізетін психологиялық факторларды тиісінше ескермеу. Көпшілік педагогтер аттестаттау рәсімінің стресстік сипатын, жағымсыз эмоциялық жағдайын, басараздық жанжалдарды, тіпті аттестаттау кезінде психоэмоциялық шиеленістің белең алатынын айтады. Оның үстіне, педагогтер өздерінің кәсіби қызметіне өзгелердің араласуына, өз еңбектерін бағалауларына бейжай қарай алмайды. 

· Жекелеген басшылар педагогтердің кәсіби біліктілігін дамытуда, білігін арттыруға ынталандырудағы өз рөлін дұрыс түсінбейді. Соның салдарынан педагог кадрларды аттестаттауға дайындық кезінде және өткізу барысында тек сырттай бақылаушы ретінде қалады. 

· Аттестатталатын педагогтердің кәсіби дамуы мен жеке басының өсуі процесін қамтамасыз етуде әкімшіліктің, МДБҰ психологиялық қызметінің және педагогтердің өздерінің әрекеттерінде келісімнің болмауы. Педагогтермен жұмыстың мақсаттары мен міндеттері және әдістері: педагогтің кәсіби дамуы мәселесін шешуде кім не үшін жауап беретіні жеткілікті нақтыланбайды. 

Сұрак-жауап
Осындай маңызды әрі қиын, жауапты рәсімге дайындалу кезінде педагогке қалай көмектесуге болады? Қандай шаралар жүйесі ең тиімді болмақ? 

· Педагог кадрларды аттестаттауға дайындық мәселесінде ортақ көзқарас жүйелерін жасаған жөн. Бұл кезеңде біз аттестаттауды педагогтің жеке басының кәсіпқойлығын қамтамасыз ететін және психологиялық жәрдем көрсететін жүйе ретінде қарастырамыз. Бұл бір сәттік акция емес, жеке бастың кәсіби шеберлігі мен психологиялық біліктілігін жетілдірудегі ұзаққа созылатын процесс. 

· Аттестаттауаралық кезеңде қызметтерді, өкілеттіліктері мен жауапкершіліктерін бөлісу.

· Аттестацияланатын педагогтерге әдістемелік және психологиялық қолдау көрсетудің белгілі бір үлгісін құру. Тәжірибе аттестаттауға педагогтердің жағымсыз қарайтынын көрсетеді. Алайда педагогтің әдістемелік жағынан ғана емес, барлық құжаттамаларын сауатты даярлауына көмектесетін әдіскер бұл жерде басты және жетекші рөлді атқарады. Психолог педагогтерге психологиялық қолдау көрсетуді мойнына алады. Бұл жұмыстың модульдерге бөлінуі: мәрелік (дайындық); аралық (серіктестік); қорытынды (талдау және аттестаттау жүргізу) жақсы болар еді. 

Бастапқы модуль

Міндеттері: аттестацияланатын педагогтерде өзінің педагогикалық қызметінің даму деңгейіне талдау және диагностика жасау үшін аттестаттаудан өту туралы ұғым қалыптастыру. Меңгеруші педагогтің кәсіби өсуіне жағдай жасалуын қамтамасыз етеді. Психолог психологиялық біліктілігін арттыруды қамтамасыз етеді, педагогтің жеке бастық және кәсіби маңызды қасиеттерін дамытуға жәрдемдеседі; педагогтің эмоциялық жағдайын жақсартады. Нормативтік құқықтық аттестаттау базасы қалыптасады, «педагогтің кәсіби және жеке бастық мүмкіндіктерін бағалау» мониторингі жүргізіледі, педагогтің аттестаттау кезеңіндегі ұйымдасқан оқу әрекетін көруге талдау жасалады. Әдіскер педагогтің кәсіби проблемаларын шешуде: бақылау, өзіне-өзі талдау жасау арқылы аттестацияланатын педагогке кәсіби қолдауды ұйымдастырады (1-қосымша); сауалнама арқылы аттестацияланатын педагогтің әлсіз және күшті жақтарын анықтайды (2-қосымша); аттестацияланатын педагогтің кәсіби деңгейін анықтайды; педагогтермен жұмыс жоспарын жасайды (3-қосымша). 


1-қосымша
Аттестатталушы педагогтің өзіне-өзі талдау жасау картасы

Педагогтің Т. А. Ә. _________________________________

Өткен күні 20_____ ж. «_____» _______________

	Параметрлері
	Педагогтің өзіне-өзі талдау жасауы
	қиналамын
	жақсы меңгердім
	тәжірибені қорыту деңгейінде меңгердім

	I. Біліктілік деңгейі
	

	Білім (педагогика, жасқа байланысты психология, психогигиена, психодиагностика негіздері, валеология және т. б.) 
	 
	 
	 
	

	Нормативтік құқықтық құжаттар
	 
	 
	 
	

	Педагогикалық технологияны қолдануы (интерактивті әдістер, жобалау әдісі)
	 
	 
	 
	

	Мектепалды балаларына арналған кешенді бағдарламалар
	 
	 
	 
	

	Бейімделген бағдарламалар
	 
	 
	 
	

	Түзетушілік-дамытушылық бағдарламалар мен технологиялар
	 
	 
	 
	

	Әріптестерінің озық тәжірибелерін үйрену
	 
	 
	 
	

	II. Кәсіби деңгейі
	

	Мектепалды балаларын тәрбиелеу мен оқытудың оңтайлы әдістері мен құралдарын таңдап алу 
	 
	 
	 
	

	Балаларға жіктемелі көзқарас
	 
	 
	 
	

	Әдістемелік жұмыстарды ұйымдастыру, кезеңмен жүзеге асыру және ендіру барысы мен нәтижелеріне баға беру білігі 
	 
	 
	 
	

	Қолданылады: – көрнекіліктер; – ОТҚ (оқытудың техникалық құралдары), ОКҚ (оқытудың компьютерлік құралдары), ОИҚ (оқытудың интерактивтік құралдары) 
	 
	 
	 
	

	Пәндік-дамытушылық орта қалыптастыру білігі
	 
	 
	 
	

	Тиімді қарым-қатынас жасасу және баланың ересектермен және құрдастарымен бірлескен әрекетін ұйымдастыру білігі 
	 
	 
	 
	

	Ата-аналармен және МДБҰ мамандарымен ынтымақтастық білігі
	 
	 
	 
	

	Өзінің шығармашылық әлеуетін педагогикалық қызметінде пайдалана білуі
	 
	 
	 
	

	Оқу-тәрбие әрекетінде өзіне-өзі талдау жасай білуі
	 
	 
	 
	

	Проблемалық сипаттағы сұрақтарды қоя білуі, оқытуда проблемалық жағдай туғыза білуі
	 
	 
	 
	

	III. Өнімділік деңгейі
	

	Диагностикалау қызметі (диагностикалаудың қарапайым тәсілдерін қолдана білуі және білігі) 
	 
	 
	 
	


Ескерту: Диагностикалық картаны толтырған кезде тиісті торға «+» белгісі қойылады. 


2-қосымша
Педагогтерге арналған сауалнама

Т. А. Ә. 

Сізді аттестаттауға барынша толық дайындау үшін төмендегі сұрақтарға жауап беруіңізді өтінеміз: 

1. Бірінші, екінші... кезекте өзіңіздің біліміңіз бен біліктілігіңізді көтерудің қандай нысанын қалар едіңіз (нөмірін көрсетіңіз): 

· өздігінен білім алу;

· семинар-практикум;

· шығармашылық топтар;

· курстық қайта даярлау;

· аттестаттау;

· ашық байқаулар, конкурстар;

· басқасын (көрсетіңіз)

2. Аттестаттаудың оң және теріс жақтарын атап берсеңіз:

3. Тәрбиелеу-оқыту процесін ұйымдастыруда қандай қиыншылықтарға тап боласыз:

4. Сізге қандай құралдар, материалдар және әдебиет қажет:

5. Сіз өз қиынышылықтарыңыз бала психологиясын айтарлықтай терең білмегендіктен деп санайсыз ба 

6. Бірінші, екінші... кезекте аталған кәсіби даярлықтың қандай бағыттары бойынша өз біліміңізді жетілдірер едіңіз (нөмірін көрсетіңіз): 

· ғылыми-теориялық даярлық;

· әдістемелік даярлық;

· психологиялық-педагогикалық даярлық;

· нормативтік құқықтық база;

· басқасы (көрсетіңіз)


3-қосымша
Аттестацияланатын педагогке қолдау көрсету бойынша әдіскердің жұмыс жоспары

	Кезеңдері
	Мақсаты
	Міндеттері
	Жұмыс әдістемесі

	Диаг-
ностикалық қызметі 
	Тәрбиешінің жеке басы мен қызметін жан-жақты зерттеу
	Тәрбиешінің теориялық білімін зерттеу
	Сұрақнама, сауалнама, өзінің педагогикалық біліміне талдау жасау

	
	
	Тәрбиешінің арнайы біліктері мен дағдыларын зерттеу
	Бақылау, балалармен жұмысына қатысып, талдау жасау, өзінің педагогикалық біліміне талдау жасау, педагогикалық қызметіне психологиялық талдау жасау 

	
	
	Тәрбиешінің жеке басының ерекшеліктері мен кәсіби маңызды қасиеттерін жан-жақты зерттеу
	Психологиялық тестілеу: сауалнама, жобалау әдістемесі, бақылау, тестілер

	Дамы-
тушылық әрекеті 
	Тәрбиеші қызметінің барлық көрсеткіштері бойынша кәсіби өсуін және шеберлігін жетілдіруін қамтамасыз ету 
	Педагогика мен психология негіздері туралы білімін кеңейту
	Консультациялар, семинарлар, тренингтер, хабарламалар

	
	
	Педагогтің кәсіби шеберлігі мен психологиялық біліктілігін арттыру
	Педагогті оның кәсіби өсуі мүмкіндіктерімен таныстыру. Педагогикалық тәжірибені презентациялау. Біліктілігін көтеру курстары. Психологиялық-педагогикалық семинарлар. Тренингтер. Консилиумдар. Әдістемелік бірлестіктер. Психолог және әдіскермен бірге педагог сабағына қатысып, оны талқылау 

	
	
	Тәрбиешіге шығармашылығын, жаңашылдығын көрсетуге мүмкіндік беретін жағдай жасау
	Шеберлік сағаты. Кәсіби шеберлік конкурс тары. Педагогикалық шеберлік. Шығармашылық жобалық топтар. МДБҰ-дағы педагог қызметі туралы хабарлау 

	
	
	Педагогтің мәнді жеке және кәсіби сапаларын дамыту
	Жеке өсу тренингтері. Дербес консультациялар

	
	
	Балалармен, олардың ата-аналарымен, әкімшілікпен және жұмыстағы әріптестерімен тиімді қарым-қатынас дағдыларын қалыптастыру 
	Тренингтер. Жеке-консультациялық жәрдем. Қарым-қатынас тренингтері. Мүдделері бойынша бос уақыттарын ұйымдастырудың топтық нысандары 

	Түзету-
шілік қызметі 
	Кәсіби және жеке бастың мәселелерін шешуде жәрдем көрсету
	Педагогтерде практикалық психологияға мүдделілік қалыптастыру
	Еліктірерлік сипаттағы дәрістер, консультациялар, практикалық психология туралы сұхбаттар циклі. Практикалық тәжірибе, психологиялық өзіне-өзі жәрдем беретін сабақтарды ұйымдастыру 

	
	
	Кәсіби қызметті стереотиптендіруге жол бермеу, жаңаны қабылдауға қабілеттілікті қалыптастыру
	Рөлдік ойын, психогимнастика, әдебиет оқу, педагогикалық ойындар

	
	
	Кәсіби мәселелерді шешуде педагогке кәсіби қолдау мен көмек көрсету
	Топтық пікірсайыс, әдебиеттер оқу, педагогикалық жағдайға талдау жасау

	
	
	Мәселелерді шешуді өз бетімен қамтамасыз ететін педагогтің жасырын психологиялық ресурстарын жұмылдыру 
	Жеке консультациялар беру. Жобалық сурет салу. Үй жұмысы (күнделік жазбаларын жүргізу)

	
	
	Жеке басының үйлесімділігі бұзылуын түзету
	Жобалық сурет салу. Релаксация. Психотехникалық ойындар мен жаттығулар. Музыкотерапия. Компьютерлік бағдарлама «ИБИС» (ойындық биобасқару және өздігінен реттеу) 


Аралық модуль

Аттестацияланатын педагогке психологиялық-педагогикалық қолдау көрсету, яғни:

· сабағына қатысып, психологиялық-педагогикалық талдау жасау (4-қосымша), осыдан кейін аттестацияланатын педагогке ұсыныстар мен қорытындылар айтылады. Психолог аттестацияланатын педагогпен жұмысты жоспарлайды (5-қосымша); 

· педагогика, психология мен аралық пәндер (консультациялар) саласындағы білімдерін кеңейту; 

· кәсіпқойлығы мен психологиялық біліктілігі деңгейін арттыру (семинарлар);

· шығармашылығын, жаңашылдығын көрсетуіне жағдай тудыру, педагогті зерттеушілік, эксперименттік қызметке тарту (бірлескен жобалар); 

· педагогтің жеке бастық және кәсіби маңызды қасиеттерін дамыту (тренингтер);

· балалармен, олардың ата-аналарымен, әкімшілікпен және әріптестерімен тиімді қарым-қатынас жасасу дағдыларын қалыптастыру (қарым-қатынас тренингтері). 


4-қосымша
Педагог қызметіне психологиялық-педагогикалық талдау жасау өлшемшарттары

Педагогтің Т. А. Ә.  

Өткізілген күні 20_____ ж. «_____» _______________

Талдау жасалушының аты-жөні  

	Параметрлері (педагогтің)
	Деңгейлер
	төмен
	орташа
	жоғары

	Шараға дайындық
	

	Балалармен жұмысты жоспарлай білу, мақсат қою және педагогикалық қызметтің міндеттерін тұжырымдау 
	 
	 
	 
	

	Оқу материалының алға қойылған міндетті жүзеге асыруға қажетті мазмұнын таңдау
	 
	 
	 
	

	Балаларда уәждеме тудыру (жаңа тақырыпқа оң қатынасты қалыптастыру)
	 
	 
	 
	

	Мазмұны
	

	Жаттығулардың, тапсырмалардың, оқу материалының мақсаттылығы
	 
	 
	 
	

	Жаңашылдығы: жаңашылдық дәрежесі, мәселелігі және тартымдылығы
	 
	 
	 
	

	Танымдық белсенділігі
	 
	 
	 
	

	Балалардың жастық, жеке ерекшеліктері мен мүдделерін ескереді
	 
	 
	 
	

	Құралын таңдау (педагог қолданатын тәсілдер)
	

	Оқу жағдайына лайықтығы: алға қойылған мақсаттар мен міндеттерге сай; тұрақты оқу жүктемесі бар 
	 
	 
	 
	

	Қолайлы микроахуалды: сенімділік жағдайын, психологиялық қауіпсіздікті жасауға жәрдемдеседі. Балалар қарым-қатынас жасауға, дамуға дайын 
	 
	 
	 
	

	Әдістер мен құралдарды меңгеру деңгейі
	 
	 
	 
	

	Психологиялық-педагогикалық технологияларды пайдалануы
	 
	 
	 
	


Қорытынды: 


5-қосымша
Аттестатталушы педагогке аттестаттау жүргізу және талдау жасау кезеңінде қолдау жасау жоспары 

	Мазмұны
	Қатысушылар
	Нәтиже
	әдіскер
	психолог

	МДБҰ ішінде аттестаттау жүргізу
	Құжаттарды, қосымшаларды, сауалнама қорытындыларын зерттеу. Таңдап алынған нысан негізінде аттестаттау жүргізу (ашық сабақтарды қарау, сұхбаттасу, емтихан) 
	Сараптамалық қорытынды жасау. МДБҰ педагогтерін аттестаттау. Педагогтердің ғылыми-әдістемелік мәдениетін көтеру 
	


Қорытынды модуль

Бұл кезеңде аттестацияланатын педагог өзінің педагогикалық қызметінің нәтижелерін эксперттік топқа (аттестаттау комиссиясына) ұсынады. Педагогикалық тәжірибелерді қорытындылау, сарапшының қорытынды шешімін шығару (аттестациялаушы комиссия мүшелерінің) жүзеге асырылады. Педагогтердің портфолиосына, педагогке аттестаттауға қатысуға қажетті құжаттарға талдау жасалады. Аттестаттау комиссиясының төрағасы педагогке ұйым көзқарасы тұрғысынан балалармен, ата-аналармен, әріптестерімен тәрбиелік-білім берушілік жұмысты ұйымдастырушы маман ретінде және белгілі бір сапаларға ие жеке тұлға ретіндегі берілген қорытынды бағаларын хабарлайды. Осыдан кейін аттестацияланатын педагог өзінің біліктілігін нақтылайды.

  

	Өзіңізді тексеріңіз!
Кәсіби мәселелерді шешу кезінде педагогтарды кәсіби қолдау мен көмекті кім ұйымдастырады?

Психолог

Әдіскер

Әдіскер педагогтің кәсіби проблемаларын шешуде: бақылау, өзіне-өзі талдау жасау арқылы аттестацияланатын педагогке кәсіби қолдауды ұйымдастырады; сауалнама арқылы аттестацияланатын педагогтің әлсіз және күшті жақтарын анықтайды; аттестацияланатын педагогтің кәсіби деңгейін анықтайды; педагогтермен жұмыс жоспарын жасайды. 



  

